
 
 

 ᖃᐅᔨᓴᐃᓂᕐᒧᑦ ᐱᔾᔪᑎᒋᔭᐅᔪᑦ 

ᓄᓇᖃᖅᖄᖅᑐᑦ ᐊᒻᒪᓗ ᐃᓄᐃᑦ ᓱᕈᓰᑦ ᐊᒻᒪᓗ ᖃᑕᙳᑎᒌᑦ 

ᐅᖓᑎᓗᐊᖓᓄᑦ ᑭᒡᒐᖅᑐᖅᑕᐅᖃᑦᑕᖅᓯᒪᔪᑦ ᐃᓄᓕᕆᔨᒃᑯᓐᓄᑦ 

ᐊᒻᒪᓗ ᓱᕈᓰᑦ ᖃᓄᐃᖏᑦᑎᐊᕐᓂᖏᓐᓄᑦ ᐱᓕᕆᐊᖑᔪᓂᑦ. 

ᒪᓐᓇᐅᔪᖅ ᓱᕈᓰᑦ ᖃᓄᐃᖏᑦᑎᐊᕐᓂᖏᓐᓄᑦ ᐊᒻᒪᓗ 

ᐃᓄᓕᕆᔨᒃᑯᑦ ᐋᖅᕿᐅᒪᓂᖏᑦ ᓄᓇᖃᖅᖄᖅᑐᓂᑦ ᐊᒻᒪᓗ 

ᐃᓄᐃᑦ ᓄᓇᓕᖏᓐᓂᑦ ᐃᓱᒪᒋᔭᖃᕋᔪᙱᑦᑐᑦ ᐱᖅᖁᓯᕆᔭᐅᔪᒃᑯᑦ 

ᐱᒻᒪᕆᐅᒋᔭᐅᔪᓂᑦ, ᐅᒃᐱᕆᔭᐅᔪᓂᑦ, ᐊᒻᒪᓗ 

ᐊᑐᖃᑦᑕᖅᑕᖏᓐᓂᑦ. ᓄᓇᕗᒻᒥᑦ, ᑲᓇᑕᒥᑦ, ᒫᓐᓇ ᐋᖅᕿᐅᒪᔪᖅ 

ᐊᑐᖅᑕᐅᓯᒪᓕᖅᑐᖅ ᑕᐃᒪᙵᓂᑦ 1950-ᖏᓐᓂᑦ 

ᐱᒋᐊᕐᕕᖃᖅᑐᖅ ᐊᑐᖅᖢᓂᓗ ᐃᓂᓕᐅᕆᓂᕐᒧᑦ ᐊᒻᒪᓗ 

ᐃᓱᒪᓕᐅᕈᔾᔨᓂᕐᒧᑦ. ᐃᓄᒃ ᓇᑭᙶᕐᓂᖓᓂᒃ ᑕᐅᑐᒃᑕᐅᓂᖏᑦ 

ᑕᐃᒪᐅᔪᑦ ᐱᓕᕆᕝᕕᖕᓂᑦ ᐃᓂᐅᔪᓗᒃᑖᕐᓚᖕᓂᑦ ᑲᓇᑕᒥᑦ. 

ᑐᓂᔭᐅᑉᓗᑎᒃ ᓱᕈᓰᑦ ᖃᓄᐃᖏᓐᓂᖏᓐᓄᑦ ᐋᖅᕿᐅᒪᔪᒥᑦ 

ᐋᖅᕿᒃᓱᖅᑕᐅᓯᒪᔪᒥᒃ ᓄᓇᖃᖅᖄᖅᑑᖏᑦᑐᓄᑦ ᐃᓄᖕᓄᑦ, 

ᐃᓄᐃᑦ ᖃᑕᙳᑎᒌᑦ ᐊᔪᖃᑦᑕᖅᑕᖓᑦ ᑐᑭᓯᐊᓂᖅ, 

ᓇᒧᙵᐅᕝᕕᒋᓂᐊᕐᓗᒍ, ᐊᒻᒪᓗ ᐊᑐᕐᓗᒍ ᑕᐃᒪᓐᓇᐃᑦᑑᔪᖅ 

ᐋᖅᕿᐅᒪᔪᖅ. 

ᖃᐅᔨᓴᐃᓂᕐᒥᑦ ᐊᐱᖅᓱᐃᓚᐅᖅᑐᑦ ᐃᓄᐃᑦ ᐊᓈᓇᐅᔪᓂᑦ 

ᐊᓯᖏᓐᓂᓪᓗ ᐅᖃᐅᓯᖃᖅᑐᓂᒃ ᓄᓇᕗᒻᒥᙶᖅᑐᓂᑦ 

ᐱᔾᔪᑎᖃᖅᑐᓂᒃ ᒫᓐᓇᐅᔪᖅ ᓱᕈᓯᕐᒥᑦ ᖃᓄᐃᖏᑦᑎᐊᕐᓂᖏᓐᓄᑦ 

ᐋᖅᕿᐅᒪᔪᒥᑦ. ᖃᐅᔨᓴᐃᓂᕐᒥᑦ ᑕᑯᒃᓴᐅᑎᑦᑎᔪᖅ ᖃᓄᖅ 

ᑕᐃᒪᐅᔪᖅ ᐋᖅᕿᐅᒪᔪᖅ ᑕᐅᑐᒐᐅᓂᖓ ᐃᓄᐃᑦ ᐊᓈᓇᐅᔪᓄᑦ 

ᐃᑲᔪᐃᓂᖃᕐᓂᖓᑐᑦ ᐱᑦᑕᐅᖏᑦᑐᒥᒃ ᖃᑕᙳᑎᒌᑦ 

ᖃᓄᐃᖏᑦᑎᐊᕐᓂᖓᓄᑦ. ᐊᒻᒪᓗ ᑐᓂᔭᐅᔪᖅ 

ᐃᒪᓐᓈᖅᑑᑎᖃᖅᖢᑎᒃ ᐱᔭᐅᔪᓂᒃ ᐊᓈᓇᐅᔪᓂᑦ 

ᐊᓯᐊᙳᖅᓯᓂᕐᒧᑦ ᐋᖅᕿᐅᒪᔪᒥᑦ. 

ᖃᐅᔨᓴᐃᔩᑦ ᖃᓄᐃᓕᐅᓚᐅᕐᓂᖏᑦ 

ᐋᖅᕿᒃᑕᐅᓯᒪᔪᒃᑯᑦ ᐊᐱᖅᓱᐃᓂᖃᓚᐅᖅᑐᑦ 24-ᓂᒃ ᐃᓄᐃᑦ 

ᐊᓈᓇᐅᔪᓂᑦ ᐊᒻᒪᓗ 12-ᓂᑦ ᐅᖃᐅᓯᖃᖅᑐᓂᑦ. 

ᐅᖃᐅᓯᖃᖅᑐᓂᑦ ᐃᓚᐅᔪᑦ ᒫᓐᓇᐅᔪᖅ ᐊᒻᒪᓗ 

ᐃᓐᓇᐅᓕᕐᓂᖏᓐᓄᑦ ᓄᖅᖃᖓᓕᖅᑐᓂᒃ ᐃᓄᓕᕆᔨᓂᑦ, 

ᐊᐅᓚᑦᑎᔨᓂᑦ, ᐋᓐᓂᐊᖃᖅᑕᐃᓕᒪᓂᕐᒧᑦ ᐃᖅᖃᓇᐃᔭᖅᑎᓂᒃ, 

ᐊᓯᖏᓐᓂᓪᓗ ᖃᐅᔨᒪᓂᖃᖅᑐᓂᒃ ᓱᕈᓯᕐᓂᑦ 

ᖃᓄᐃᖏᑦᑎᐊᕐᓂᖏᓐᓄᑦ ᐊᑐᖅᑕᐅᓯᒪᔪᓂᒃ ᓄᓇᕗᒻᒥᑦ. 

ᖃᐅᔨᓴᐃᓂᕐᒥᑦ ᑕᐅᑐᒐᖃᖅᑐᑦ ᐊᓈᓇᐅᔪᓂᑦ, 

ᖃᐅᔨᒪᔭᕆᐊᖃᖅᑕᑎᑦ 

ᒐᕙᒪᒃᑯᓐᓂᑦ ᐱᓕᕆᕝᕕᐅᔪᑦ ᓲᕐᓗ ᐃᓄᓕᕆᓂᖅ ᐊᒻᒪᓗ 

ᓱᕈᓰᑦ ᖃᓄᐃᖏᑦᑎᐊᕐᓂᖏᓐᓄᑦ ᑲᒪᒋᔭᐅᓂᖏᑦ ᐱᓯᒪᔪᑦ 

ᖃᑉᓗᓈᓂᑦ, ᐱᖓᖕᓇᖅᐸᓯᖕᒥᐅᓂᑦ, ᐃᓂᓕᐅᕆᓂᕐᓄᑦ 

ᐱᐅᒋᔭᐅᔪᓄᑦ ᐊᒻᒪᓗ ᐱᒻᒪᕆᐅᒋᔭᐅᔪᓄᑦ. ᐱᔨᑦᑎᕋᐅᑏᑦ 

ᓈᒻᒪᙱᓐᓂᖃᕋᔪᒃᑐᑦ ᓄᓇᖃᖅᖄᖅᑐᓄᑦ ᐊᒻᒪᓗ ᐃᓄᐃᑦ 

ᐱᖅᖁᓯᖏᓐᓄᑦ ᐱᒻᒪᕆᐅᔪᓄᑦ, ᐅᒃᐱᕆᔭᖏᓐᓄᑦ, ᐊᒻᒪᓗ 

ᐱᖅᖁᓯᒃᑯᑦ ᐊᑐᖃᑦᑕᖅᑕᖏᓐᓄᑦ ᖃᐅᔨᒪᓂᕐᒧᑦ ᐊᒻᒪᓗ 

ᐱᓕᕆᐊᖃᕐᓂᕐᒧᑦ. ᑕᐃᒪᓐᓇ 

ᑐᑭᓯᐊᓂᖅᑕᖃᙱᑎᑦᑎᔪᖕᓇᖅᑐᖅ ᐊᒻᒪᓗ ᐱᐅᖏᑦᑐᒥᒃ 

ᐃᒃᐱᒍᓱᒃᑎᑦᑎᓂᕐᒥᒃ ᐃᓄᓕᕆᔨᒃᑯᓐᓄᑦ ᖃᑕᙳᑎᒌᓂᑦ 

ᐃᓚᐅᖃᑕᐅᔪᓂᑦ. 

ᖃᐅᔨᓴᐃᓂᖅ ᕿᒥᕐᕈᓚᐅᖅᑐᖅ ᐊᑐᖅᑕᐅᓯᒪᔪᓂᒃ ᐃᓄᐃᑦ 

ᐊᓈᓇᐅᔪᓄᑦ ᐊᒻᒪᓗ ᑐᑭᓯᐅᒪᔾᔪᑏᑦ ᐱᔭᐅᔪᑦ ᐅᖃᖅᑐᓂᒃ 

ᐃᓚᐅᖃᑦᑕᖅᑐᓂᒃ ᓱᕈᓰᑦ ᖃᓄᐃᖏᑦᑎᐊᕐᓂᖏᓐᓄᑦ 

ᑲᒪᒋᔭᐅᓂᖏᑦ ᓄᓇᕗᒻᒥᑦ. ᖃᐅᔨᔭᐅᔪᓂᑦ ᓇᓗᓇᐃᖅᓯᔪᑦ 

ᖃᑕᙳᑎᒌᑦ ᑲᑉᐱᐊᓱᖃᑦᑕᖅᑐᑦ ᐃᓄᓕᕆᔨᓂᑦ, 

ᐃᓱᒪᓕᐊᕆᔭᖏᑦ ᐊᖏᕐᕋᖏᓐᓂᒃ ᑎᒍᓯᓂᐊᕐᓗᑎᒃ ᓱᕈᓯᕐᓂᑦ 

ᑭᑐᒥᐊᓅᔮᕐᒪᑦ.  ᖃᑕᙳᑎᒌᓗᒃᑖᖑᔪᓄᑦ 

ᐃᑲᔪᐃᓂᖅᑕᖄᓂᙱᑦᑐᖅ ᐊᒻᒪᓗ ᐱᔭᐅᔪᒪᓂᖃᙱᖦᖢᓂ 

ᐋᖅᕿᐅᒪᔪᒧᑦ ᐱᓕᕆᐊᖃᕐᓂᕐᒥᒃ ᖃᑕᙳᑎᒌᑦ 

ᑲᑎᒪᑎᓐᓂᐊᕐᓗᒋᑦ. ᐅᖓᑎᓗᐊᖓᓄᑦ ᐱᔭᒃᓴᐅᑎᖃᖅᖢᓂ 

ᐊᑐᖅᑕᐅᔪᖅ ᐊᒻᒪᓗ ᓈᒻᒫᓂᙱᑦᑐᒥᒃ ᐃᓄᓕᕆᔨᐅᔪᑦ 

ᑲᒪᔨᓗᐊᖑᖃᑦᑕᖅᑑᑉᓗᑎᒃ ᐊᒻᒪᓗ 

ᖃᐅᔨᒋᐊᕐᕕᐅᖅᖃᐅᑕᐅᖃᑦᑕᖅᖢᑎᒃ ᓱᕈᓰᑦ 

ᖃᓄᐃᖏᑦᑎᐊᖅᑐᓕᕆᔨᒃᑯᓐᓄᑦ. ᐃᓚᐅᖃᑕᐅᔪᑦ 

ᐱᔭᐅᓚᐅᖅᑐᑦ ᐅᖃᓪᓚᖕᓂᒃᑯᑦ, ᓴᓂᕋᕐᒧᐊᖅᑕᐅᔪᑦ ᑐᓴᒐᒃᓴᑎᒍᑦ, 

ᐊᒻᒪᓗ ᓈᓚᐅᑎᐊᓛᒃᑯᑦ ᑐᓴᒐᒃᓴᐅᑎᖦᖢᒍ. 

ᐊᐱᖅᓱᐃᓂᖃᓚᐅᖅᑐᑦ ᐃᓄᒃᑎᑐᑦ ᐅᕝᕙᓘᓐᓃᑦ ᖃᑉᓗᓈᑎᑐᑦ 

ᐊᑐᕈᒪᔭᖏᑦ ᐃᓚᐅᖃᑕᐅᔪᑦ ᐊᑐᖅᖢᒋᑦ. 

ᐊᐱᖅᓱᐃᓂᕐᒧᑦ ᓈᓴᐅᑏᑦ/ᑎᑎᖅᖃᐃᑦ ᖃᐅᔨᓴᖅᑕᐅᓚᐅᖅᑐᑦ, 

ᐃᓚᔭᐅᑉᓗᑎᒃ, ᐊᒻᒪᓗ ᐊᖏᒡᓕᒋᐊᖅᑕᐅᑉᓗᑎᒃ ᖃᐅᔨᔭᐅᖕᒪᑕ 

ᐱᔾᔪᑏᑦ ᐊᒻᒪᓗ ᐃᓚᒋᔭᐅᔪᑦ ᐱᔾᔪᑏᑦ. ᑲᑎᕐᒪᔪᓂᑦ 

ᖃᐅᔨᓴᐃᓂᖃᓚᐅᖅᑐᑦ, ᐃᓚᐅᑉᓗᑎᒃ ᖃᐅᔨᓴᐃᔪᑦ ᐊᒻᒪᓗ 

ᐃᓚᐅᖃᑕᐅᔪᑦ ᐊᓈᓇᐅᔪᑦ ᓇᓗᓇᐃᕐᓂᐊᕐᓗᑎᒃ, 

ᐅᖃᐅᓯᕆᓗᒋᑦ, ᐊᒻᒪᓗ ᕿᒥᕐᕈᓗᒋᑦ ᐱᔾᔪᑏᑦ, ᐊᒻᒪᓗ 

ᓇᓚᐅᑦᑎᓯᒪᑦᑎᐊᕋᓗᐊᕐᒪᖔᑕ. ᖃᐅᔨᓴᐃᓂᖅ ᐱᓚᐅᕐᒥᔪᖅ 

ᑐᖅᖁᖅᑕᐅᓯᒪᔪᓂᒃ ᓈᓴᐅᑎᓂᒃ/ᑎᑎᖅᖃᓂᒃ, ᑎᑎᕋᖅᓯᒪᔪᓂᒃ 

ᑐᑭᓯᐅᒪᔾᔪᑎᓂᒃ, ᐊᓯᖏᓐᓂᓪᓗ ᓈᓴᐅᑎᓂᒃ/ᑎᑎᖅᖃᓂᒃ 

ᐱᕝᕕᐅᔪᓂᑦ. 

ᖃᐅᔨᓴᐃᓂᕐᒥᑦ ᓇᓂᔭᐅᔪᑦ 

ᐊᔾᔨᒋᑉᓗᒋᑦ ᐅᖃᐅᓯᐅᓯᒪᔪᑦ ᓄᓇᖃᖅᖄᖅᑐᓄᑦ 

ᐊᑐᕐᓂᑯᒋᔭᐅᔪᑦ ᓱᕈᓰᑦ ᖃᓄᐃᖏᑦᑎᐊᕐᓂᖏᓐᓄᑦ ᑲᒪᔨᓄᑦ 

ᓂᒋᖅᐸᓯᐊᓂᑦ ᖃᑉᓗᓈᓂᑦ ᑲᓇᑕᒥᑦ, ᐃᓄᐃᑦ ᐊᓈᓇᐅᔪᓗᒃᑖᑦ 

ᖃᐅᓴᐃᓂᕐᒥᑦ ᐃᓚᐅᔪᑦ ᖃᐅᔨᑎᑦᑎᓚᐅᖅᑐᑦ 

ᑲᑉᐱᐊᓱᖃᑦᑕᕐᓂᖏᓐᓂᒃ ᐊᒻᒪᓗ ᐅᒃᐱᕆᔭᖃᙱᓐᓂᖏᓐᓂᒃ 

ᐃᓄᓕᕆᔨᒃᑯᓐᓂᑦ. ᐊᒥᓱᑦ ᐊᓈᓇᐅᔪᑦ ᓇᓗᓚᐅᖅᑐᑦ 

ᐱᔾᔪᑎᒋᔭᐅᔪᓂᒃ ᐱᒋᐊᕈᒪᓂᖏᓐᓄᑦ ᐊᒻᒪᓗ ᐱᔾᔪᒋᔭᐅᔪᓂᒃ 

ᐃᓄᓕᕆᔨᒃᑯᑦ ᐲᖅᓯᓂᖏᓐᓄᑦ ᓱᕈᓯᖏᓐᓂᒃ ᐊᖏᕐᕋᖓᓐᓂᑦ. 

ᖃᑉᓯᐊᕐᔪᐃᑦ ᐊᓈᓇᐅᔪᑦ ᐅᖃᐅᓯᖃᓚᐅᖅᑐᑦ ᐃᓄᓕᕆᔩᔨᑦ 

ᓱᕈᓯᖏᓐᓂᒃ ᑎᒍᓯᔪᓂᒃ ᐅᖃᙱᑦᑎᐊᖅᖢᑎᒃ ᐱᔾᔪᑎᒋᔭᐅᔪᒥᒃ 

ᑎᒍᔭᐅᓂᖓᓄᑦ. ᑐᓴᐅᒪᑎᑦᑎᙱᓐᓂᖅ ᐊᒻᒪᓗ ᐃᓱᒪᖕᓇᖅᑐᖅ 

ᑭᓇᑐᐃᓐᓇᕐᒥᒃ ᑎᒍᔭᐅᓂᖏᑦ ᓱᕈᓰᑦ ᐊᖏᕐᕋᖏᓐᓂᑦ 

ᐊᓈᓇᐅᔪᓂᒃ ᓇᓗᓕᖅᓯᒪᓂᖃᖅᑎᑦᑎᖃᑦᑕᖅᑐᑦ ᐊᒻᒪᓗ 

ᐊᒃᓱᕈᕐᓇᖅᑐᒥᑦ.  ᐊᒥᓱᑦ ᑕᑯᓚᐅᖅᑐᑦ ᐊᑐᖅᑕᐅᔪᒥᒃ 

ᓇᓚᐅᑦᑖᒐᒃᓴᐅᖏᓐᓂᖓᓄᑦ ᐊᒻᒪᓗ ᐅᓗᕆᐊᓇᖅᑑᓂᖓᓄᑦ. 

ᐅᖃᐅᓯᐅᔪᑦ ᐃᓚᖏᓐᓂᑦ ᐅᖃᐅᓯᖃᖅᑐᓂᒃ 

ᖃᐅᔨᑎᑦᑎᓚᐅᖅᑐᑦ ᐅᐱᓐᓂᖏᓐᓄᑦ 

ᑐᓴᖅᑎᑦᑎᔾᔪᑎᑕᖄᓂᖃᑦᑕᙱᓐᓂᐅᔪᒥᒃ. ᐅᖃᐅᓯᖃᖅᑐᑦ 

ᐅᖃᓚᐅᖅᑐᑦ ᐋᖅᕿᐅᒪᓂᖓᓄᑦ ᑐᓗᖅᑕᕈᑕᐅᔪᑦ ᓲᕐᓗ 

ᐊᔪᕈᖕᓃᖅᓴᖅᑕᐅᑦᑎᐊᖅᓯᒪᙱᓐᓂᖏᓐᓄᑦ ᐃᓄᓕᕆᔨᐅᔪᑦ 

ᐃᑲᔪᐃᔪᖕᓇᖅᑐᖅ ᑕᒪᑐᒥᙵᑦ. ᐊᒻᒪᓗᒃᑲᓐᓂᖅ, ᒫᓐᓇᐅᔪᖅ 

ᓄᑕᖅᖃᓂᒃ ᑲᒪᓂᐅᔪᖅ ᓄᓇᕗᒻᒥᑦ ᐅᖓᑎᓗᐊᖓᓄᑦ 

ᐱᔭᒃᓴᐅᑎᖃᖅᑐᑦ ᐊᒻᒪᓗ ᐱᕕᖃᖅᑎᑦᑎᒃᑲᓐᓂᕈᖕᓇᙱᑦᑐᑦ 

ᐃᑲᔪᕐᓂᐊᕐᓗᒋᑦ ᐊᑐᓂ ᖃᑕᙳᑎᒌᖑᔪᑦ.  

ᐱᒻᒪᕆᐅᔪᖅ ᖃᐅᔨᔭᐅᓚᐅᖅᑐᖅ ᖃᐅᔨᓴᐃᓂᕐᒥᑦ ᐱᔾᔪᑎᖃᖅᑐᖅ 

ᐊᒃᑐᐊᓂᖃᖃᑎᒌᖕᓂᖓ ᖃᓄᐃᖏᑦᑎᐊᕐᓂᐅᑉ. ᐊᓈᓇᐅᔪᑦ 

ᑕᑯᓚᐅᖅᑕᖏᑦ ᓇᖕᒥᓂᖅ ᖃᓄᐃᖏᑦᑎᐊᕐᓂᖓᑦ 

ᐊᒃᑐᐊᓂᖃᕐᓂᖓᓄᑦ ᓱᕈᓯᖏᓐᓄᑦ. ᑕᐃᒪᓐᓇᑐᑦ, ᓱᕈᓯᖏᑦᑕ 

ᖃᓄᐃᖏᑦᑎᐊᕐᓂᖏᑦ ᐊᒃᑐᐊᓂᖃᕐᒥᔪᑦ ᐊᓈᓇᖏᓐᓄᑦ. 

ᐊᓈᓇᐅᔪᑦ ᐅᒃᐱᕈᓱᒃᑐᑦ ᓱᕈᓯᖅ ᑎᒍᔭᐅᓂᖓ ᐃᓄᓕᕆᔨᓄᑦ 

ᐱᖃᑦᑕᖅᑐᖅ ᐊᓈᓇᐅᔪᑦ ᐊᒃᓱᕈᕐᓇᖅᑐᒦᓐᓂᖃᖅᑎᓪᓗᒋᑦ 

ᐅᕝᕙᓘᓐᓃᑦ ᐃᑲᔪᖅᑕᐅᔭᕆᐊᖃᖅᑎᓪᓗᒋᑦ. ᓱᕈᓯᖏᑦ 

ᑎᒍᔭᐅᖏᖔᕐᓗᑎᒃ, ᐅᖃᓚᐅᖅᑐᑦ ᐃᓄᓕᕆᔩᑦ ᐃᑲᔪᕆᐊᖃᖅᑐᑦ 

ᖃᑕᙳᑎᒌᓂᒃ ᑲᑎᒪᑎᓐᓂᐊᕐᓗᒋᑦ ᐊᒻᒪᓗ ᐱᓕᕆᓗᑎᒃ 

ᓴᙱᓂᖃᕐᓂᕐᒧᑦ.  ᑎᒍᔭᐅᓂᖏᑦ ᓱᕈᓰᑦ 

ᑕᐅᑐᒃᑕᐅᔪᑎᑑᓚᐅᖅᑐᖅ ᓴᙲᓕᕆᐊᖅᓯᓂᕐᒥᒃ ᖃᑕᙳᑎᒌᓂᑦ. 

ᐊᓈᓇᐅᔪᑦ ᐊᒃᓱᕈᕐᓇᖅᑐᒦᑎᓪᓗᒋᑦ ᑮᓇᐅᔭᒧᑦ ᐊᒻᒪᓗ 

ᐱᓕᕆᐊᒃᓴᓄᑦ ᐊᒃᓱᕈᕐᓇᖅᑎᑦᑎᔪᓄᑦ, ᑎᒍᔭᐅᓂᖏᑦ ᓱᕈᓯᖏᑦ 

ᐊᒃᓱᕈᕐᓇᖅᑐᖃᖅᑎᑦᑎᒃᑲᓐᓂᓕᖃᑦᑕᖅᑐᖅ ᐃᓱᒪᒃᑯᑦ 

ᖃᓄᐃᖏᑦᑎᐊᕐᓂᕆᔭᖏᓐᓄᑦ. ᑕᐃᒪᓐᓇᐃᑎᓪᓗᒋᑦ 

ᐃᒃᐱᒍᓱᒃᑎᑦᑎᖃᑦᑕᖅᑐᖅ ᐱᔭᐅᓇᓱᒃᖢᑎᒃ ᑐᕌᖅᑕᐅᖕᒪᑕ 

ᐃᓄᓕᕆᔨᓄᑦ. 

ᐊᓈᓇᐅᔪᑦ ᖃᐅᔨᓴᐃᓂᕐᒥᑦ ᓇᖕᒥᓂᖅ ᐃᒪᓐᓈᖅᑑᑎᒋᔭᖏᓐᓂᒃ 

ᑐᓂᓯᓚᐅᖅᑐᑦ ᐊᓯᐊᙳᖅᓯᓂᕐᒧᑦ ᒫᓐᓇᐅᔪᖅ ᓱᕈᓯᕐᓂᒃ 

ᖃᓄᐃᖏᑦᑎᐊᕐᓂᖏᓐᓄᑦ ᑲᒪᓂᐅᔪᒥᒃ ᓄᓇᕗᒻᒥᑦ. ᒪᕐᕉᒃ 

ᒪᓕᒐᐅᓗᐊᖅᑐᑦ ᐅᑯᐊᖑᓚᐅᖅᑐᑦ: 1) ᑕᐅᑐᒐᖃᕐᓗᓂ 

ᖃᑕᙳᑎᒌᑦ ᒪᒥᓴᕐᓂᖏᓐᓂᑦ ᐊᒻᒪᓗ ᓴᙱᒃᑎᑎᖅᑕᐅᓂᖏᓐᓂᒃ, 

ᑎᒍᔭᐅᖏᖔᕐᓗᑎᒃ ᓱᕈᓰᑦ ᐊᖏᕐᕋᖏᓐᓂᑦ, ᐊᒻᒪᓗ 2) 

ᐃᑲᔪᐃᓂᕐᒧᑦ ᐱᔾᔪᑎᖃᖅᑐᓂᒃ ᐃᓱᒪᓕᐅᕆᔾᔪᑕᐅᔭᕆᐊᖃᖅᑐᑦ 

ᖃᑕᙳᑎᒌᓄᑦ ᐃᓐᓇᕆᔭᐅᔪᓄᑦ ᓄᓇᓕᖕᒥᐅᑕᐅᔪᓂᑦ. 

ᐊᓈᓇᐅᔪᑦ ᐅᖃᐅᓯᕆᓚᐅᖅᑕᖏᑦ ᐱᖅᖁᓯᕐᒧᑦ ᐱᔪᒥᒃ 

ᐋᖅᕿᐅᒪᔪᖅ ᐱᔭᐅᔪᓂᒃ ᐃᓄᐃᑦ ᓄᓇᕐᔪᐊᕐᒥᑦ 

ᑕᐅᑐᒐᕆᔭᖏᓐᓂᑦ ᐊᒻᒪᓗ ᐊᑐᖅᑕᐅᓲᑦ ᐃᓅᓯᖓᓐᓄᑦ, 

ᒫᓐᓇᐅᔪᖅ ᖃᑉᓗᓈᓂᑦ ᐋᖅᕿᒃᑕᐅᓯᒪᔫᖏᖔᖅᑐᒥᒃ, 

ᐱᓕᕆᐊᖃᖃᑦᑕᖅᑐᖅ ᐅᓗᕆᐊᓇᕐᓂᐅᔪᒥᒃ ᖃᐅᔨᓴᐃᓂᒃᑯᑦ. 

ᐱᑕᖃᕆᐊᖃᖅᑎᑦᑎᔪᖅ ᐃᓕᑕᕆᔭᐅᓂᖓᓄᑦ ᐃᓄᐃᑦ 

ᐱᖅᖁᓯᖓᓄᑦ ᐋᖅᕿᐅᒪᔪᑦ ᐊᒻᒪᓗ ᐃᓄᐃᑦ ᐃᓱᒪᓕᐅᕆᓂᖏᑦ 

ᐊᒻᒪᓗ ᑲᒪᔭᖃᕐᓂᖏᓐᓂᑦ. 

ᖃᓄᖅ ᐊᑐᖅᑕᐅᔪᖕᓇᕐᓂᖓ ᖃᐅᔨᓴᐃᓂᖅ 

ᖃᐅᔨᔭᐅᔪᑦ ᑕᑯᒃᓴᐅᑎᑦᑎᔪᑦ ᐱᓕᕆᕝᕕᒃ ᐱᑕᖃᓕᖅᑎᓪᓗᒍ 

ᐱᖅᖁᓯᕆᔭᐅᔪᒧᑦ ᓈᒻᒪᒃᓯᓯᒪᔪᓂᒃ ᐃᑲᔪᖃᑦᑕᕐᓂᑦ ᓄᑕᖅᖃᓂᒃ 

ᑲᒪᖃᑦᑕᖅᑐᓄᑦ ᓄᓇᕗᒻᒥᑦ ᐱᑕᖃᓕᕆᐊᖃᖅᑐᖅ. 

ᐃᓚᐅᓇᔭᖅᑐᖅ ᒫᓐᓇ ᐋᖅᕿᐅᒪᔪᖅ ᐃᓇᖏᕐᓗᒍ ᖃᐅᔨᓴᐃᓂᕐᒧᑦ 

ᐋᖅᕿᐅᒪᔪᒥᑦ ᐱᔪᓂᑦ ᐋᖅᕿᐅᒪᔪᒧᑦ ᑕᐅᑐᒐᖃᖅᖢᓂ 

ᖃᐅᔨᒪᓂᕆᔭᐅᔪᒥᒃ ᐊᒻᒪᓗ ᐃᓕᓴᐃᓂᖏᓐᓂᒃ ᐃᓐᓇᕆᔭᐅᔪᑦ. 

ᐋᖅᕿᐅᒪᔪᖅ ᑐᕌᒐᖃᕋᔭᖅᑐᖅ ᐱᐅᓯᒋᐊᖅᓯᓂᕐᒥᒃ ᑕᒪᐃᓐᓂᑦ 

ᓱᕈᓯᐅᑉ ᐊᒻᒪᓗ ᖃᑕᙳᑎᒌᑦ ᖃᓄᐃᖏᑦᑎᐊᕐᓂᖏᓐᓄᑦ, 

ᐊᑕᐅᑦᑎᒃᑯᑦ ᐃᓄᐃᑦ ᖃᑕᙳᑎᒌᑦ 

ᐃᓚᐅᖃᑕᐅᔪᖕᓇᖅᑎᓐᓂᐊᕐᓗᒋᑦ ᐃᓱᒪᓕᐅᕆᓂᕐᒧᑦ ᐊᒻᒪᓗ 

ᑐᑭᓯᐊᓗᑎᒃ ᐱᔪᖕᓇᐅᑎᒋᔭᖏᓐᓂᑦ. 

ᐱᔾᔪᑎᖃᖅᑐᖅ ᖃᐅᔨᓴᐃᔨᓂᑦ 

ᐸᑐᕆᓴ ᔮᓐᔅᑕᓐ ᖃᑉᓗᓈᖑᔪᖅ, ᖃᐅᔨᓴᐃᔨᐅᔪᓄᑦ 

ᓘᒃᑖᖑᓚᐅᖅᑐᖅ ᓯᓚᑦᑐᖅᓴᕐᕕᒡᔪᐊᖅ ᐅᐊᓯᖕᑕᓐᒥᑦ (ᓯᐊᑐᓪ), 

ᐊᒻᒪᓗ ᐃᓚᒋᔭᐅᑉᓗᓂ ᓯᓚᑦᑐᖅᓴᕐᕕᒡᔪᐊᖅ ᑳᓪᒍᕆᒥᑦ 

ᐃᓕᓐᓂᐊᕐᕕᖓᓐᓄᑦ ᐃᓄᓕᕆᓂᕐᒧᑦ (ᐃᐊᐴᑕ, ᑲᓇᑕ). ᓲᓕ 

ᑕᕐᕋᓕᒃ ᓄᓇᕗᒻᒥᐅᑕᐅᔪᖅ ᐊᕐᕕᐊᑦ, ᓄᓇᕗᒻᒥᑦ, ᐊᒻᒪᓗ 

ᐊᖅᕿᐅᒪᕝᕕᒃ ᐊᕐᕕᐊᓂᑦ ᖃᓄᐃᖏᑦᑎᐊᕐᓂᕐᒧᑦ 

ᑲᑐᔾᔨᖃᑎᒌᒃᑯᓐᓂᙶᖅᖢᓂ. ᕈᓵᓐ ᐊᒪᕈᕐᔪᐊᖅ ᐃᓅᔪᖅ ᐊᒻᒪᓗ 

ᐊᕐᕕᐊᕐᒥᐅᑕᖅ, ᓄᓇᕗᒻᒥ, ᑲᓇᑕ. ᐊᐱᖅᖁᑎᒃᓴᖃᕈᕕᑦ 

ᖃᐅᔨᓴᐃᓂᐅᔫᑉ ᒥᒃᓵᓄᑦ ᐊᐅᓪᓚᖅᑎᑦᑐᖕᓇᖅᑕᑎᑦ ᐸᑐᕆᓴ 

ᔮᓐᔅᑕᓐ-ᒧᑦ patricia.johnston1@ucalgary.ca ᐅᕗᖓ.    

ᑎᑎᖅᖃᖅ ᐱᓯᒪᔪᓂᑦ 

Johnston, P., Tagalik, S., & Amarudjuak, R. (2022, 

mothers’ visions for child and family wellness in 
Nunavut, Canada. American Review of Canadian Studies, 
(52)3, 327–341. 

ᖃᐅᔨᓴᐃᓂᕐᒧᑦ ᑮᓇᐅᔭᖃᖅᑎᑦᑎᓃᑦ 

ᖃᐅᔨᓴᐃᓂᖅ ᑮᓇᐅᔭᖃᖅᑎᑕᐅᔪᖅ ᐃᓅᖃᑎᒌᓄᑦ 
ᖃᐅᔨᓇᓱᒃᑐᓕᕆᔨᒃᑯᑦ ᐊᒻᒪᓗ ᐃᓄᖕᓂᒃ ᖃᐅᔨᓴᐃᓂᕐᒧᑦ 
ᑲᑎᒪᔨᓂᑦ, ᑲᓇᑕᒥᑦ ᒐᕙᒪᒃᑯᑦ.  

ᖃᐅᔨᓴᐃᓂᖅ ᑕᑯᑉᓗᒍ ᐃᐅᕆᑲ ᑦᓴᐅ-ᒧᑦ (Erika Cao) ᐱᔭᐅᔪᖅ

 

ᐱᔾᔪᑎᖃᖅᑐᖅ ᕚᓂᐊ ᐱᓕᕆᕝᕕᖕᒥᑦ ᖃᑕᙳᑎᒌᓄᑦ 

ᕚᓂᐊ ᐱᓕᕆᕝᕕᖕᒥᑦ ᖃᑕᙳᑎᒌᑦ ᐱᓕᕆᖃᑎᖃᖅᑐᑦ 

ᖃᐅᔨᒪᓂᕐᒥᒃ ᐊᐅᓚᔾᔭᐃᔨᒃᑯᓐᓂᑦ ᔪᐊᒃ ᓯᓚᑦᑐᖅᓴᕐᕕᒡᔪᐊᕐᒥᑦ 

ᓴᖅᕿᑦᑎᓂᐊᕐᓗᑎᒃ ᖃᐅᔨᓴᐃᓂᖅ ᑕᑯᑉᓗᒍᒥᑦ. 

ᕚᓂᐊ ᐱᓕᕆᕝᕕᒃ ᑲᓇᑕᒨᔪᖅ, ᐃᖕᒥᒃᑰᖓᑉᓗᓂ, ᐃᑲᔪᐃᓂᕐᒧᑦ 

ᐊᐅᓚᑦᑎᔨᐅᔪᑦ ᑲᑐᔾᔨᖃᑎᒌᑦ ᐱᐅᓯᒋᐊᖅᓯᓂᐊᕐᓗᑎᒃ 

ᖃᑕᙳᑎᒌᑦ ᖃᓄᐃᖏᑦᑎᐊᕐᓂᖏᓐᓄᑦ ᑐᑭᓯᐅᒪᔾᔪᑎᓕᐅᕐᓗᑎᒃ 

ᖃᑕᙳᑎᒌᓂᒃ ᐱᖃᑦᑕᖅᑕᖏᓐᓂᒃ ᐊᒻᒪᓗ 

ᖃᓄᐃᓕᐅᕈᑕᐅᔪᖕᓇᖅᑐᓂᒃ. ᐱᓕᕆᕝᕕᒃ ᑐᓂᓯᖃᑦᑕᖅᑐᖅ 

ᐊᔾᔨᒌᙱᑦᑐᓂᒃ ᐅᖃᓕᒫᒐᓕᐊᓂᒃ, ᖃᐅᔨᓴᐃᓂᕐᒧᑦ 

ᐱᓕᕆᐊᒃᓴᓄᑦ, ᑕᑯᔭᒃᓴᐅᑎᓄᑦ, ᐊᒻᒪᓗ ᐃᓄᖕᓄᑦ 

ᑐᕌᖓᔪᓃᑦᑐᓄᑦ ᐱᐅᓯᒋᐊᕐᓂᐊᕐᓗᒋᑦ ᑲᓇᑕᒥᑦ 

ᑐᑭᓯᐊᓂᕆᔭᐅᔪᖅ ᖃᓄᖅ ᖃᑕᙳᑎᒌᑦ 

ᐱᓕᕆᖃᑎᒌᖃᑦᑕᕐᒪᖔᑕ, ᐊᒃᑐᖅᓯᓂᖃᖅᖢᑎᒃ ᐅᑯᓄᖓ, ᐊᒻᒪᓗ 

ᐊᒃᑐᖅᑕᐅᑉᓗᑎᒃ ᐃᓅᖃᑎᒌᒃᑐᓄᑦ, ᐱᕈᖅᐸᓪᓕᐊᓂᕐᒧᑦ 

ᐊᕙᑎᓕᕆᓂᕐᒧᑦ, ᐊᒻᒪᓗ ᐱᖅᖁᓯᑉᑎᖕᓂᑦ ᐱᑎᑦᑎᔪᓄᑦ. 

ᐃᓕᑦᑎᒃᑲᓐᓂᕆᑦ ᕚᓂᐊ ᐱᓕᕆᕝᕕᖕᒥᑦ ᐅᕗᙵᕐᓗᑎᑦ 

vanierinstitute.ca ᐅᕙᓘᓐᓃᑦ ᖃᕆᑕᐅᔭᒃᑯᑦ ᑎᑎᕋᕐᓗᑎᑦ 

ᐅᕗᖓ info@vanierinstitute.ca. 

